
КОМИ РЕСПУБЛИКАСА ПРАВИТЕЛЬСТВОЛÖН 

ШУÖМ

Персонифицируйтöм социальнöй тшöтъяс система пыр 

оланiнысь да коммунальнöй услугаясысь мынтысьöм вылö 

гражданалы субсидияяс сетан да мынтан механизм лöсьöдöм кузя эксперимент йылысь

Коми Республикаса Правительство шуис:

1. Сöгласитчыны «Сыктывкар», «Сыктывкарлöн Эжва район», «Инта кар» да «Сыктывдiн район» муниципальнöй юкöн мутасъясын лöсялана меставывса асвеськöдлан органъяскöд сёрнитчöм серти персонифицируйтöм социальнöй тшöтъяс система пыр оланiнысь да коммунальнöй услугаясысь мынтысьöм вылö гражданалы сетан да мынтан механизм лöсьöдöм кузя эксперимент 2004 во чöжöн нуöдöм йылысь вöзйöмъясöн (водзö – эксперимент).

2. Коми Республикаса удж да йöзлы отсöг сетан министерстволы индан пöрадок серти «Сыктывкар», «Сыктывкарлöн Эжва район», «Инта кар» да «Сыктывдiн район»  муниципальнöй юкöнъяслöн меставывса асвеськöдлан органъяскöд кырымавны эксперимент нуöдöм йылысь артмöдчöмъяс.

3. Ыдждöдны Коми Республикаса удж да йöзлы отсöг сетан министерстволысь медыджыд штатнöй лыдпассö, мый вынсьöдöма «Коми Республикаса удж да йöзлы отсöг сетан министерство йылысь» Коми Республикаса Правительстволöн 2003 во июль 10 лунся 135 №-а шуöмöн,  2 морт вылö.

4. Артмöдны персонифицируйтöм социальнöй тшöтъяс система пыр оланiнысь да коммунальнöй услугаясысь мынтысьöм вылö гражданалы субсидияяс сетан да мынтан механизм лöсьöдöм кузя эксперимент нуöдöм кузя уджалан группа (водзö – уджалан группа) да вынсьöдны сэтчö пырысьясöс содтöд серти.

5. Коми Республикаса сьöм овмöс министерстволы  2004 во вылö Коми Республикаса республиканскöй бюджет лöсьöдiгöн артыштны эксперимент нуöдöм вылö Коми Республикаса удж да йöзлы отсöг сетан министерстволы  торъя мога сьöм:

495,0 сюрс шайт – компьютернöй уджтас лöсьöдöм да водзö сы бöрся видзöдöм вылö;

280,0 сюрс шайт – компьютернöй техника да оргтехника ньöбöм вылö;

225,0 сюрс шайт – тайö шуöмлöн 3 пункт олöмö пöртöм вылö.

6. Коми Республикаса удж да йöзлы отсöг сетан министерстволы 2004 вося апрель 1 лунöдз индöм пöрадок серти дасьтыны «Коми Республикаын персонифицируйöм социальнöй тшöтъясöн вöдитчöмöн оланiнысь да коммунальнöй услугаясысь мынтысьöм вылö гражданалы субсидияяс сетан пöрадок йылысь» Коми Республикаса Правительстволысь шуöм бала.

7. Индыны, мый эксперимент нуöдан кад вылö Коми Республикаын оланiнысь да коммунальнöй услугаясысь мынтысьöм вылö гражданалы субсидияяс сетан пöрадокысь, мый вынсьöдöма «Коми Республикаын оланiнысь да коммунальнöй услугаясысь мынтысöм вылö гражданалы субсидияяс сетан пöрадок йылысь» Коми Республикаса Правительстволöн 2003 во апрель 2 лунся 53 №-а шуöмöн, 4 пункт оз пöртсьы олöмö «Сыктывкар», «Сыктывкарлöн Эжва район», «Инта кар» да «Сыктывдiн район» муниципальнöй юкöн мутасъясын.

8. Уджалан группалы öтувтны эксперимент олöмö пöртан бöртасъяс да 2004 вося IV кварталын индöм пöрадок серти сетны Коми Республикаса Правительстволы вöзйöмъяс.

9. Вöзйыны меставывса асвеськöдлан органъяслы, кодъяс оз участвуйтны экспериментын, видлавны оланiнысь да коммунальнöй услугаясысь мынтысьöм вылö гражданалы субсидияяс сетöм да мынтöм кузя функцияяс олысьяслы социальнöй отсöг сетан органъяслы вуджöдöм  йылысь.

10. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                   В. Торлопов

Сыктывкар

2004 вося январ 19 лун

6 №

Вынсьöдöма

Коми Республикаса Правительстволöн

2004 во январ 19 лунся 6 №-а шуöмöн

(содтöд)

Персонифицирутöм социальнöй тшöтъяс система пыр оланiнысь да коммунальнöй услугаясысь мынтысьöм вылö гражданалы субсидияяс сетан да мынтан механизм лöсьöдöм кузя эксперимент нуöдöм кузя 

уджалан группа

Скоробогатова В.И.
-
Коми Республикаса Юралысьöс вежысь (уджалан группаöн веськöдлысь)

Орда П.А.
-
Коми Республикаса Юралысьöс вежысь (уджалан группаöн мöд веськöдлысь)

Быковская Л.И.
-
Коми Республикаса удж да йöзлы отсöг сетöм кузя министр (уджалан группаöн веськöдлысьöс вежысь)

Уджалан группаса членъяс:

Бибиков В.С.
-
Коми Республикаса  архитектура,    стрöитчöм, коммунальнöй овмöс да энергетика кузя министр

Гайзер В.М.
-
Коми Республикалöн сьöм овмöсса министр

Гончаренко В.А.
-
«Сыктывкарлöн Эжва район» муниципальнöй юкöнлöн администрацияса юралысь (сёрнитчöм серти)

Катунин С.М.
-
«Сыктывкар» муниципальнöй юкöнлöн администрацияса юралысь (сёрнитчöм серти)

Койчуев А.И.
-
«ЖКХ веськöдланiн» СМУ-са директор (Заказчик служба) (сёрнитчöм серти)

Лавреш И.И.
-
«Автоматизируйтöм системаяс шöрин» ГУ-са директор (сёрнитчöм серти)

Рудольф А.А.
-
«Сыктывдiн район» муниципальнöй юкöнлöн администрацияса юралысь (сёрнитчöм серти)

Шахтин В.И.
-
«Инта кар» муниципальнöй юкöнлöн администрацияса юралысь (сёрнитчöм серти)

Вудж. Ануфриева, 4 017 пас

